


«Агроөнеркəсіптік кешенді жəне 
ауылдық аумақтарды дамытуды 
мемлекеттік реттеу туралы» Қазақстан 
Республикасының 2005 жылғы 8 
шілдедегі заңына сəйкес Қазақстан 
Республикасының Үкіметі «Дипломмен 
ауылға» жобасын қабылдады.



Қазіргі таңда «Дипломмен 
ауылға» бағдарламасы 
арқылы жұмыс іздеуші 
мамандар Қазақстан 
Республикасы Ұлттық 
экономика министрінің 2014 
жылдың 6 қарашасындағы 
бұйрығына сəйкес денсаулық 
сақтау, білім беру, əлеуметтік 
қамсыздандыру, мəдениет, 
спорт жəне агроөнеркəсіптік 
кешен сияқты салалар 
бойынша жастарды жұмыспен 
қамтамасыз етеді. Ал 
Қазақстан Республикасы ауыл 
шаруашылығы министрінің 
2015 жылдың 17 наурызындағы 
қаулысы бойынша олардың 
қатарындағы агроөнеркəсіптік 
кешен мамандарына агроном, 
ветеринариялық дəрігер, 
ветеринариялық фельдшер, 
ветеринариялық техник, 
зоотехник, инженер-технолог, 
балық өсіруші, технолог, 
фермер сынды мамандықтар 
енгізілген.



«Дипломмен ауылға» бағдарламасы жастарды ынталандыру мақсатында мемлекет 
тарапынан көтерме ақы мен баспана алуға жеңілдетілген несие ұсынады. 
Денсаулық сақтау, білім беру, əлеуметтік қамсыздандыру, мəдениет, спорт жəне 
агроөнеркəсіптік кешен саласындағы маман ауылдық елдімекенге жұмысқа 
орналасқан жағдайда «Дипломмен ауылға» жобасы аясында тек қана 70 айлық 
есептік көрсеткішке тең сомада біржолғы көтерме жəрдемақы жəне қажеттілігіне 
қарай тұрғын үй салу немесе сатып алу үшін 1500 айлық есептік көрсеткіштен 
аспайтын сомада 15 жылға дейінгі мерзiмге жылдық 0,01 % мөлшерiндегі сыйақы 
мөлшерлемесімен бюджеттік несие түрінде əлеуметтік қолдау шараларын алу 
мүмкіндігі бар. Əлеуметтік қолдау шаралары ұсынылған маман ауылдық 
елдімекенде кемінде үш жыл жұмыс істеуге міндеттеме алады.



Егер сіз өз қызметіңізді ауылдық жерде 
5 жылдық жұмыс өтеушілікпен 
əлеуметтік сала мекемелерінде 
(денсаулық, білім, əлеуметтік 
қамтамасыз ету, мəдениет жəне спорт) 
бастаймын немесе жалғастырамын 
десеңіз, онда келесідей мемлекеттік 
əлеуметтік қолдауға ие боласыз:
– Көтерме жəрдемақы, айлық есептік 
көрсеткіштің жетпіс еселік көрсеткіші 
немесе 105 840 теңге (2011 ж. 1 
қаңтардан бастап);
– Бюджет несиесі, айлық есептік 
көрсеткіштің алты жүз отыз еселік 
көрсеткіші немесе 952 560 теңге (2011 ж. 
1 қаңтардан бастап мамандарға тұрғын 
үй алатын 15 жылға арналған 
бюджеттік несие, сыйақы 
мөлшерлемесі жылына несие 
сомасының 0,01% көлемінде 
белгіленеді). Ауылдық жерде тұрғын үй 
алу үшін маманға аталған сома 
көлемінде баспана алу ұсынылады 
немесе маман өз есебінен қосымша 
шығын шығарады.
– Ауылдық елдімекендерге арналған 
республикалық бюджет қаржысы 
есебінен əлеуметтік сала мекемесі 
маманының қызметтік айлығын кемі 
25%-ға өсіру.
Маман ретінде аталған əлеуметтік 
қолдауларға ие болу үшін сіз ауданның 
(облыстық маңыздағы қаланың) 
ауылдық аумақтарды дамыту жөніндегі 
уəкілетті органына құжаттарыңызды 
тапсыруыңыз қажет.












